ფინანსური მენეჯმენტი და ანგარიშგება

ეს დოკუმენტი მიეკუთვნება: 
	გამოცემა 1. ფინანსური და სამართლებრივი ფარგლები
გამოცემა 1.1 ფინანსური მენეჯმენტი, ფინანსური და საოპერაციო ანგარიშგება
	შუალედური ანგარიშის დანართი 1
	



მოცემული დოკუმენტი წარმოადგენს პირველ სამუშაო ვერსიას და მისი შემდგომი დახვეწა უნდა მოხდეს ჩასაბარებელი დოკუმენტის D.1.1-ისთვის ანგარიშის მომზადების კონტექსტში. 




სემეკის შესაძლებლობების განვითარება         შედეგი 1.1	გვერდი 28

შუალედური ანგარიშის დანართი 1
[bookmark: _Toc470772965]ფინანსური მენეჯმენტის რეგულირების და ანგარიშგების განხილვა, შეფასება და ანალიზი 
სემეკის (საქართველოს ელექტროენერგიისა და წყალმომარაგების მარეგულირებელი ეროვნული კომისია) მიერ ფინანსური მენეჯმენტისა და ანგარიგშგების რეგულირების საფუძვლები ძირითადად მოცემულია შემდეგ დოკუმენტებში/მარეგულირებელ აქტებში: 
· სემეკის 2014 წლის 6 მარტის #6-ე დადგენილება, სემეკის წესდების შესახებ:  განსაზღვრავს თითოეული დეპარტამენტის ფუნქციას. ფინანსური მონიტორინგის რეგულირებასთან დაკავშირებით ძირითად ფუნქციებს ასრულებს ტარიფებისა და ეკონომიკური ანალიზის დეპარტამენტი. ანგარიშგებასთან დაკავშირებული ნიმუშები და პროცედურები მზადდება მეთოდოლოგიური მხარდაჭერისა და ხარისხიანი მომსახურების კონტროლის დეპარტამენტის მიერ. 
· 2016 წლის 7 ივლისის გადაწყვეტილება No. 47/66: 2017 წლის 1 იანვრიდან ძალაში შევა ახალი ერთიანი საანგარიშგებო სისტემა. 
· 2008 წლის 18 სექტემბრის დადგენილება #23: მუხლი 3, ანგარიშგება
(ცვლილებები შესულია 2016 წელს ქვემოთ მოცემული დადგენილებებით)
· სემეკის 2016 წლის 26  აგვისტოს No 18 დდგენილება: 
· სემეკის 2016 წლის 26  აგვისტოს No 18 დადგენილება (დანართი 2): ერთიანი ანგარიშგების შესახებ პირობები
· სემეკის 2008 წლის 26 ნოემბრის დადგენილება #32 სასმელი წყლის მომარაგებისა და მოხმარების წესების დამტკიცების შესახებ (მუხლი 26): ლიცენზიანტის ვალდებულება აწარმოოს ჩანაწერები და კვარტალურად (აუდიტირებული ფორმით) წარადგინოს ფინანსური და ტექნიკური ანგარიშები.
ფინანსური მენეჯმენტის რეგულაცია
ფინანსური მენეჯმენტი მოიცავს შესაბამისი კომპანიების ფინანსური საქმიანობის დაგეგმვას, ორგანიზებასა და კონტროლს, მათ შორის შესყიდვების, ფინანსური სახსრების მოხმარების, შესაბამისი კომპანიის მიერ ფინანსური რესურსების მენეჯმენტის პრინციპების გამოყენების კონტროლს, ასევე აქტივების მართვასა და მათ დაცვას.  
ფინანსური მენეჯმენტი დაკავშირებულია ისეთ საინვესტიციო გადაწყვეტილებებთან, როგორიცაა (1) ინვესტიციები ძირითად კაპიტალში (CAPEX-ის ბიუჯეტი), და (2) ინვესტიციები საბრუნავ კაპიტალში (OPEX-ის ბიუჯეტი და სამუშაო კაპიტალი). ფინანსური მენეჯმენტი ასევე შეეხება ისეთ გადაწყვეტილბებს, რომლებიც დაკავშირებულია ფინანსების მოზიდვასთან (ფინანსირების ღირებულება და ფინანსირების წყაროს ტიპი და დაფინანსების პერიოდი). კერძო საკუთრებაში არსებული წყალმომარაგების კომპანიების ოპერატორების შემთხვევაში გასათვალისწინებელია ასევე ის საკითხები, რომლებიც დაკავშირებულია სუფთა მოგების (დაგროვილი მოგების) გამოყენებასთან – დივიდენდების განაწილება, რეინვესტიცია გაფართოების ან დივერსიფიკაციის ხარჯზე.
ფინანსური მენეჯმენტის რეგულირება შესაძლებელია შეფასდეს სხვადასხვა ასპექტის გამოყენებით: 
· ბიუჯეტის მართვის ეფექტურობა: ეს ასპექტი შეეხება შესაბამისი კომპანიების მიერ ბიუჯეტის მართვის ეფექტურობას. მოკლევადიან პერსპექტივაში იგი შეეხება საერთო ძირითად ფინანსურ ინდიკატორებს/მაჩვენებლებს (რენტაბელობის ნორმა, სესხისა და საკუთარი კაპიტალის და სესხისა და აქტივების ურთიერთდამოკიდებულების კოეფიციენტი, OPEX და CAPEX ხარჯები, ლიკვიდურობის ნორმები, თვითდაფინანსების ნორმა და ა.შ.). გრძელვადიან პერსპექტივაში კი იგი შეეხება იმ ხარისხს, რომელიც შესაბამისმა კომპანიამ დაიცვა მისი საქმიანობის სიცოცხლისუნარიანობის ციკლის განმავლობაში საკუთარი ხარჯების შესახებ ანგარიშგების შედგენისას.  
· ფინანსური პროცესების ინტეგრაციულობა: არსებობს თუ არა ისეთი ფინანსური პროცედურები, რომლებიც შეესაბამება საერთაშორისო დონეზე მიღებულ სტანდარტებს (ფინანსური ანგარიშგება, მარეგულირებელი ანგარიშგება)? საჭიროა ამ წესებსა და სტანდარტებში არსებული ნაკლოვანებების და ამ წესებიდან გადახრის იდენტიფიცირება და მონიტორინგი.
· ტარიფების ადეკვატურობა: ეს ასპექტი განსაზღვრავს ტარიფების შესაბამისობას მოკლევადიან და გრძელვადიან მოთხოვნებთან, რომლებიც უკავშირდება დანახარჯების ამოღებას და შესაბამისი კომპანიების ფინანსურ სიჯანსაღეს, შიდა და გარე ფაქტორებისა და რისკის გათვალისწინებით.
· აქტივების მართვა: წყალმომარაგების კომპანიების ფინანსური მენეჯმენტის რეგულირების სხვა მნიშვნელოვანი ასპექტია აქტივების მართვა, გრძელვადიანი მატერიალური (ფიქსირებული) აქტივების გრძელვადიანი მართვა. ფიქსირებული აქტივების მართვა წარმოადგენს ანგარიშგების პროცესს, რომლის მეშვეობითაც ხდება ფიქსირებული აქტივებისთვის თვალის მიდევნება ფინანსური ანგარიშგების, პროფილაქტიკური ღონისძიებების და შესაბამისი ჩანაცვლების/რეინვესტიციის მიზნებისთვის. 
· რესურსების მართვის დაგეგმარება: საწარმოს რესურსების დაგეგმარება (ERP) ზოგადად გულისხმობს მთელ რიგ იმ ღონისძიებებს, რომლებიც ორგანიზაციას ეხმარება საკუთარი ბიზნესის მართვაში. ERP-ის უმთავრესი მიზანია ინფორმაციის მიმოცვლის ხელშეწყობა, რადგან ბიზნესთან დაკავშირებული გადაწყვეტილებები გარკვეული მონაცემების საფუძველზე იქნას მიღებული. ERP-ის პროგრამული უზრუნველყოფის მეშვეობით შესაძლებელია სხვადასხვა დონის ორგანიზაციებისგან მონაცემების შეგროვება და მათი ორგანიზება, რათა მენეჯმენტს რეალურ დროში წარმადობის ძირითადი ინდიკატორების/მაჩვენებლების შესახებ  (KPIs) შეუქმნას წარმოდგენა.
ფინანსური რეგულირების საერთაშორისო პრაქტიკის გაანალიზებისას აშკარაა, რომ მარეგულირებლები ძირითადად ეყრდნობიან პრინციპს “ხარჯების გადინების ეფექტურობა”. შესაბამისად, ფოკუსირება მხოლოდ ფასწარმოების მექანიზმზე არ კეთდება. დარეგულირებული ობიექტების წარმადობა დამოკიდებულია ეკონომიკური რეგულირების ძირითად სფეროებზე და მათ მონიტორინგზე.   
მაგალითად, შოტლანდიის ეკონომიკური მარეგულირებელი, WICS, აღნიშნავს, რომ მისი ფოკუსის ძირითად არეალს წარმოადგენს შემდეგი სფეროების მონიტორინგი და ანგარიშგება: კლიენტთა მომსახურეობა, ინვესტიცია, ხარჯები და მილებიდან გაჟონვის ინცინდენტები. შოტლანდიის წყალს (WICS-ის მიერ რეგულირებული ძირითადი კომპანია) ძირითადად უხდება საკუთარი წარმადობის უწყვეტად გაუმჯობესება, რომელიც WICS-ის უწყვეტი მონიტორინგიის ქვეშაა. დეტალური დირექტივები და ნიმუშები ფინანსური და ოპერაციული საქმიანობის შესახებ მოცემულია ქვემოთ. 
Ofwat, ინგლისისა და უელსის მარეგულირებელი, უფრო მეტ ფოკუსირებას აკეთებს ფინანსურ ანგარიშგებასა და მონიტორინგზე. “მარეგულირებელი ანგარიშგების დირექტივები - RAG” წარმოადგენს საკმაოდ მოცულობით კოლექციას იმ დოკუმენტებისა, რომლებშიც დეტალურადაა წარმოდგენილი საანგარიშგებო წესებისა და პროცედურების თითოეული ასპექტი.   
მაშინ, როდესაც Ofwat-ის მარეგულირებელი ფარგლები ფინანსური ანგარიშგებისა და მონიტორინგისთვის საკმაოდ კომპლექსურია, შოტლანდიის სისტემას საკმაოდ მარტივად გასაგები პრაგმატული მიდგომა გააჩნია. WICS-ის თქმით: “მარეგულირებელ ფარგლებს შოტლანდიაში მნიშვნელოვანი სარგებელი მოაქვს კლიენტებისთვის. საშუალოშემოსავლიანი ოჯახის ქვითრები 2013-14 წლებში დაახლოებით  £50-ს შეადგენდა, რაც იმაზე დაბალია, ვიდრე ინგლისსა და შოტლანდიაში. შოტლანდიის წყალი სულ უფრო და უფრო ეფექტური ხდება – მიმდინარე ხარჯების შემცირების გზით, შოტლანდიის წყალი ახლა ფუნქციონირებს ისევე ეფექტურად, როგორც ინგლისისა და უელსის წყალმომარაგებისა და კანალიზაციის კომპანიები, გაუმჯობესდა ასევე აბონენტთა მომსახურების ხარისხი.”
მიუხედავად ამისა, ორივე მარეგულირებელი – ისევე, როგორც სხვა დანარჩენი - მიმართულია ზემოთ აღნიშნული ხუთი პრონციპის დაცვაზე. 
ფინანსური კოეფიციენტები
აზიის განვითარების ბანკის (ADB) მიერ საკუთარი ფინანსური ოპერაციების დროს გამოყენებული ძირითადი ფინანსური წარმადობის მაჩვენებლები მოცემულია დანართი 1-ის ცხრილებში. ისინი დაჯგუფებულია რენტაბელობის მაჩვენებლების, სადებეტო ვალდებულებების მართვის მაჩვენებლების, ლიკვიდურობის მაჩვენებლების და აქტივების მართვის მაჩვენებლების მიხედვით. 15 მაჩვენებლის კომპლექტში ასახულია ფინანსური მენეჯმენტის ან/და ფინანსური მდგომარეობის შენარჩუნების დროს ყველაზე ხშირად გამოყენებადი ღონისძიებები. 
წარმადობის მაჩვენებლების სხვა წყარო, მათ შორის დეტალური მეთოდოლოგიური საფუძველი, წარმოდგენილია IWA-ის მიერ საკუთარ უახლეს პუბლიკაციაში “წყალმომარაგებასთან დაკავშირებული მომსახურობების წარმადობის მაჩვენებლები, მესამე გამოცემა”, 2017. 23 
“ფინანსური მაჩვენებლის” კომპლექტი მოიცავს ასევე ზოგიერთ პუნქტებს, რომლებიც არ არის სუფთა ფინანსური. IWA-ის უპირატესობა იმაში მდგომარეობს, რომ PI ზედგამოჭრილია წყლის სექტორისთვის. მაშინ, როდესაც ფინანსური კოეფიციენტების უდიდესი ნაწილი საერთოა, არსებობს რამოდენიმე მათგანი, რომლებსაც განსაკუთრებული მნიშვნელობა გააჩნია წყლისა და სანიტარიის სფეროში.
საქართველოში, სემეკის თერთმეტ ლიცენზიანტს მოეთხოვება ფინანსური ანგარიშგების წარმოდგენა IFRS სტანდარტების შესაბამისად. მიუხედავად ამისა, ყველა კომპანიას არ გააჩნია შესაძლებლობა იმისა, რომ შეასრულოს ეს მოთხოვნა. 
ახალი კანონმდებლობის შესაბამისად, ახლადშექმნილი სახელმწიფო ზედამხედველობის სამსახური აფასებს ეგრეთწოდებული განსაკუთრებულად საინტერესო კომპანიების აუდიტორულ ანგარიშებს, ეს ის კატეგორიის კომპანიებია, რომელთა ნაწილს ბუნებრივი მონოპოლიები წარმოადგენს. 
თერმეტივე კომპანია ექვემდებარება აუდიტორულ პროცედურებს და მათ მოეთხოვებათ აუდიტორული ანგარიშების წარმოდგენა 1 მაისამდე. პრაქტიკაში, შედარებით მცირე კომპანიებს არ შესწევთ ამ ანგარიშების ამ ვადებში ჩაბარების უნარი. 
სემეკის ტარიფებისა და ეკონომიკური ანალიზის დეპარტამენტი ამჟამად აფასებს შემდეგ ფინანსურ კოეფიციენტებს ლიცენზიანტების ფინანსურ ანგარიშგებებზე დაყრდნობით, შემდეგი ორი ასპექტის გათვალისწინებით: 
· ტარიფის გამოყენებისთვის: ხარჯების აუდიტი რეგულირებული საქმიანობის ცვლადების/მაჩვენებლების საფუძველზე;
· დაკისრებული ამოცანის შესაბამისად, “ლიცენზიანტების ეკონომიკური მდგომარეობის ანალიზი და მონიტორინგი” (იხ.სემეკის წესდებები): მთლიანი საქმიანობის ფინანსური მდგომარეობის შეფასება (რეგულირებული და არარეგულირებული საქმიანობა). 

[bookmark: _Toc470772968]ანგარიშგების წესები, ფინანსური პროცედურების ინტეგრაციულობა
ფინანსური პროცედურების ინტეგრაციულობას მონიტორინგი ეწევა აუდიტის პროცესის დროს, რაც წარმოადგენს აუდიტორული კომპანიების და/ან შესაბამისი სახელმწიფო დაწესებულებების პასუხისმგებლობას. გარდა ამისა, წყლის მარეგულირებელი ასევე დაინტერესებული უნდა იყოს იმის გაკონტროლებით, ან სულ მცირე ინფორმირებული უნდა იყოს იმის თაობაზე, თუ როგორ შეესაბამებიან შესაბამისი კომპანიები ფინანსურ პროცედურებს. 
დიდი ბრიტანეთის გაერთიანებულ სამეფოებში, Ofwat მოიცავს დეტალურ მითითებებს ფინანსური პროცედურების თაობაზე მარეგულირებელ საანგარიშგებო დირექტივებში - RAG. შოტლანდიის WICS გამოჰყოფს “მარეგულირებელი ანგარიშგების წესებს”, რომლებიც იმავე მიზანს ემსახურება. 
მარეგულირებელ და აუცილებელ ანგარიშგებას შორის განსხვავება მნიშვნელოვან საკითხს წარმოადგენს ფინანსური რეგულირების თვალსაზრისით. სხვა მიზნებთან ერთად, მისი ძირითადი მიზანია რეგულირებული და არარეგულირებული საქმიანობების გამიჯვნა და მათი შესაბამისი საანგარიშგებო პოზიციების დადგენა. 
არსებობს ფინანსური ანგარიშგებების რეგულირების ორი პრინციპი (იხილეთ დანართი 2): 
1) ანგარიშგების ერთგვაროვანი სისტემა (USOA): ყველა ფინანსური ანგარიშგება უნდა ასახავდეს ოპერატორის საერთო დანიშნულების ოპერაციებს, ოპერატორის ოპერაციებს, რომლებსაც არ გააჩნია საერთო დანიშნულება, და ოპერატორის ჰოლდინგურ კომპანიას, ასეთის არსებობის შემთხვევაში.
2) ანგარიშგებების განცალკევება ნიშნავს პარალელურ ანგარიშგებებს რეგულირებული და მთლიანი ოპერაციებისთვის. მარეგულირებელი ზოგადად ოპერატორისგან მოითხოვს ფინანსური ანგარიშგებების წარმოდგენას  (1) მთლიანი კორპორაციისთვის და (2) მხოლოდ რეგულირებული ოპერაციებისთვის. ფინანსური ანგარიშგებები მთლიანი კორპორაციისთვის მოიცავენ ყველა რეგულირებულ და არარეგულირებულ ოპერაციას. ფინანსური ანგარიშგებები მხოლოდ რეგულირებული ოპერაციებისთვის მოიცავს მარეგულირებლის იურისდიქციაში არსებულ ყველა მომსახურებას.
ანგარიშგებების განცალკევება გულისხმობს ძალიან დიდ ძალისხმევას და იწვევს გარკვეულ პრაქტიკულ პრობლემებსაც. არსებული ფარგლებს ფარგლებში – სადაც სემეკის ლიცენზიანტების ნაწილი გარკვეულ სირთულეებს აწყდებიან სავალდებულო ანგარიშგებისას – არ შეიძლება განხორციელდეს ანგარიშგებების განცალკევება. შესაბამისად, მარეგულირებელი ანგარიშგებების შესახებ ინფორმაცია გათვალისწინებულია ანგარიშგებებში, როგორც ეს წარმოდგენილია USOA-ში.
[bookmark: _Toc470772969]მოთხოვნები კომპანიების ფინანსური და ოპერაციული ანგარიშგებების მიმართ 
მოთხოვნები ლიცენზიანტების ფინანსური და ოპერაციული ანგარიშგებების მიმართ განსაზღვრულია ზემოთ აღწერილი მარეგულირებელი აქტების ნაწილებში. 
ფინანსური ანგარიშგება უნდა ეფუძნებოდეს მარეგულირებელ ანგარიშგებას. მარეგულირებელი ანგარიშგების დირექტივა (RAB) ტარიფის გამოთვლის პროცედურის მნიშვნელოვანი ელემენტია.
ახალი “ერთიანი ანგარიშგების სისტემა” ძალაში შევა 2017 წლის 1 იანვრიდან (იხილეთ დანართი). იგი, სხვა მოთხოვნებთან ერთად, შეიცავს შემდეგ საანგარიშგებო მოთხოვნებს:
· წლიური ანგარიშგება: წლიური ანგარიშები შედგება წლიური ფინანსური ანგარიშისგან, რომელიც თავის მხრივ შეიცავს ფინანსურ ანგარიშგებებს. კომერციული, მომსახურების ხარისხის და ტექნიკური ანგარიშები წარმოდგენილი უნდა იქნას დანართებში.
· კვარტალური ანგარიშგება გულისხმობს კომერციულ, მომსახურების ხარისხის და ტექნიკურ ანგარიშებს.
· ჩანაწერების წარმოების ვალდებულება: კომპანიებს ევალებათ აწარმოონ ჩანაწერები ჟურნალების სერიების სახით, შედეგნაირად: 
ცხრილი 2	ფინანსურ ანგარიშთან დაკავშირებული ნიმუშების ჩამონათვალი 
	ანგარიში
	შინაარსი - ნიმუშები

	ფინანსური ანგარიში 
	ცხრილი 2.1	კომპანიის საკონტაქტო დეტალები
ცხრილი 3.1	ინფორმაცია კომპანიაზე
ცხრილი 4.1	მოგება და ზარალი
ცხრილი 4.2	ბალანსი
ცხრილი 4.3	აქტივების ბაზა
ცხრილი 4.4	ნაღდი ფულის მოძრაობა
ცხრილი 4.5	კაპიტალის მოძრაობა
ცხრილი 5.1	ფაქტიური ინვესტიციები
ცხრილი 5.2	დაგეგმილი ინვესტიციები

	დანართები:
	

	დანართი 1 - კვარტალური კომერციული ანგარიშები
	ნაწილი 1.1 – წყალმომარაგებასთან დაკავშირებული მომსახურება (ყოველთვიური ჩანაწერები)
ნაწილი 1.2 – მომხმარებლები
ნაწილი 1.3 – ახალი მიერთებები
ნაწილი 1.4 – ზრდა (წყლის მოცულობის)
ნაწილი 1.4 – პროგნოზი მომდევნო წლისთვის

	დანართი 2 - კვარტალური მომსახურების ხარისხის ანგარიშები
	ნაწილი 2.1 – ქსელში ჩართული ახალი მომხმარებლები
ნაწილი 2.2– ზრდა 
ნაწილი 2.3 – ჟურნალების ბოლო ჩანაწერები

	დანართი 3 - კვარტალური ტექნიკური ანგარიშები
	ნაწილი  3.1 – აქტივების რეესტრი
ნაწილი 3.2 – ფიქსირებული აქტივები
ნაწილი 3.3 – საოპერაციო ხარჯი
ნაწილი  3.4 – მომსახურების წყვეტები (მილების გახეთქვა)
ნაწილი 3.5 – წყლის ხარისხი

	დანართი 4 - წლიური კომერციული ანგარიშები
	ნაწილი 4.1 - მესამე მხარესთვის გადაცემასთან დაკავშირებული მომსახურება
ნაწილი 4.2 - ქსელში ჩართული ახალი მომხმარებლები
ნაწილი 4.3 - ზრდა

	დანართი 5 - წლიური მომსახურების ხარისხის ანგარიში
	ნაწილი 5.1 – მომხმარებლების საჩივრები 
ნაწილი 5.2 – ჟურნალების ბოლო ჩანაწერები

	დანართი 6 - წლიური ტექნიკური ანგარიშები
	ნაწილი 6.1 – კონტროლი

	დანართი 7- ჟურნალები/ჩანაწერები
	ნაწილი 7.1 - მომხმარებლების ჟურნალი (კლიენტთა მონაცემთა ბაზა)
ნაწილი 7.2 - სასმელი წყლის რეალიზაცია
ნაწილი 7.3-მესამე მხარის ქსელი 
ნაწილი 7.4 - ახალი მომხმარებლის ჩართვის შესახებ ჩანაწერი
ნაწილი 7.5–განცხადებები მიერთებასთან დაკავშირებით
ნაწილი 7.6 - კლიენტთა ანგარიშები / GRC ჟურნალი
ნაწილი 7.7 - ჩანაწერები ავარიების შესახებ (მომსახურეობის წყვეტა)
ნაწილი 7.8 - კრიტიკული დონიდან წყლის დონის გადახრის ჟურნალი 
ნაწილი 7.9 – ჩატარებული წყლის ლაბორატორიული ანალიზის ჟურნალი
ნაწილი  7.10 - დაგეგმილი და დაუგეგმავი შემოწმებების ჟურნალი
ნაწილი 7.11 - შემოსული ზარების რეესტრი 



ანგარიშების შედგენის პროცედურები
ანგარიშების შედგენის ახალი ერთიანი სისტემის თანახმად, ყველა ანგარიშის წარდგენა უნდა მოხდეს ელექტრონული ფორმით, სპეციალური ვებ-აპლიკაციის გამოყენებით, რათა ისინი ხელმისაწვდომი იყოს სემეკის ვებ-გვერდზე. ეს აპლიკაცია ტესტირების საბოლოო ეტაპს გადის. 
ყოველ კომპანიას მიეცემა წვდომა აპლიკაციაზე მონაცემების შეყვანის მიზნით. მონაცემების შეყვანა შეიძლება პირდაპირ, იუზერის ინტერფეისის მეშვეობით ან პროგრამულ უზრუნველყოფის ინტეფეისის მეშვეობით კომპანიის მონაცემთა ბაზის სისტემაში. თითოეული ლიცენზიანტი ნიშნავს ზედამხედველს, რომელიც პასუხისმგებელია სწორი მონაცემების გადაცემაზე. 
მონაცემები შეიძლება შეიყვანოს კომპანიის რომელიმე ოპერატორმა. მონაცემთა საბოლოო გადაცემას კი მაინ ახორციელებს შესაბამისი კომპანიის მიერ დანიშნული სუპერვაიზორი. 
ფინანსური და წლიური ანგარიშები უნდა ჩაბარდეს ასევე ფიზიკურად. 
ფინანსური ანგარიში
ფინანსური ანგარიშის ძირითადი ნაწილის ნიმუში არ შეიძლება განისაზღვროს. სავარაუდოდ გამოყენებული იქნება აუდიტორული კომპანიების მიერ გამოყენებული ანგარიშის ფორმატი, რადგან ფინანსური ანგარიშები მოწმდება აუდიტორების მიერ. 
ფინანსური ანგარიშგებების ნიმუშის სტრუქტურა ნათელია.
· ცხრილი 4.1 მოგება-ზარალის უწყისი: ცალ-ცალკეა გამოყოფილი შემდეგი სვეტები: წყალი, კანალიზაცია, წყალი+კანალიზაცია,  სხვა რეგულირებული საქმიანობა, საერთო ყველა რეგულირებული საქმიანობისთვის, არა-რეგულირებული საქმიანობისთვის, საერთო ყველა რეგულირებული და არა-რეგულირებული საქმიანობისთვის, სულ ყველა საქმიანობა.
· ცხრილი 4.2 ბალანსის უწყისი: გააჩნია სვეტი წინა წლისთვის და მიმდინარე წლისთვის. არ არის ნათელი შეეხება თუ არა ციფრები რეგულირებულ ან სავალდებულო ანგარიშგებას. ფიქსირებული აქტივები ნაჩვენებია საერთო ციფრით, ხოლო ამორტიზაციის მაჩვენებლები ცალკე ხაზებზე. 
· ცხრილი 4.3 აქტივების ბაზა: ნაჩვენებია აქტივების სუფთა საბალანსო ღირებულება საანგარიშგებო პერიოდის დასაწყისისთვის, ინვესტიციები, ცვეთა და სუფთა საბალანსო ღირებულება საანგარიშგებო პერიოდის დასასრულისთვის. მიჩნეულია, რომ ცხრილში აღნიშნულია მარეგულირებელი აქტივების ბაზა. 
· ცხრილი 4.4 ნაღდი ფულის მოძრაობა: ნაჩვენებია წელიწადისთვის და ამ წლის ყოველი თვისთვის.
· ცხრილი 4.5 კაპიტალის მოძრაობა: ნაჩვენებია საკუთარი კაპიტალის სტრუქტურა და მისი განვითარება (დამატებები და დაკავებები კაპიტალში).
· ცხრილი 5.1: ფაქტიური ინვესტიციები: ჩამოთვლილია სისტემის მთავარი კომპონენტების მიხედვით და უზრუნველყოფს როგორც ტექნიკურ, ისე სახარჯთაღრიცხვო და ფინანსურ მონაცემებს. 
· ცხრილი 5.2: დაგეგმილი ინვესტიციები: იგივე სტრუქტურა გააჩნია, რაც ცხრილს 5.1.
მაშინ, როდესაც P&L ანგარიშგებაში ერთმანეთისგან განცალკევებულია რეგულირებული და არა-რეგულირებული პუნქტები, ეს დეტალი არ არის გათვალისწინებული სხვა ანგარიშგებებში. არ არის გასაგები ბალანსის უწყისი და მოგება-ზარალის უწყისები წარმოდგენილი უნდა იყოს თუ არა ორი ვერსიით (საერთო და რეგულირებული საქმიანობა) ან შეეხება თუ არა ისინი მხოლოდ საერთო საქმიანობას. ეს საკითხი უნდა გაირკვეს მანამ, სანამ დასრულდება 1.1.2-ში მოცემული საქმიანობა. 
ფინანსური ანგარიში წარმოდგენილი უნდა იყოს წელიწადში ერთხელ –1 მაისამდე. აქამდე, აუდიტირებული ფინანსური ანგარიშები წარმოდგენილი უნდა ყოფილიყო კვარტალურად, რაც დამატებით ტვირთს წარმოადგენდა კომპანიებისთვის და ანგარიშების წელიწადში ერთხელ წარმოდგენა საკმაოდ ბრძნული გადაწყვეტილება იყო. 
ზოგადად, ფინანსური ანგარიშების ცხრილები შესაფერისად მიიჩნევა არსებული პირობების შესაბამისად ანგარიშების შედგენის მოთხოვნების დაკმაყოფილებისთვის. 
[bookmark: _Toc470772972]კვარტალური და წლიური ანგარიშები (დანართები 2 დან 6-მდე)
კვარტალური კომერციული, მომსახურების ხარისხის და ტექნიკური ანგარეშები უზრუნველყოფენ ინფორმაციის დეტალურ ბაზას არსებითი საკითხების შესახებ. 
კვარტალური კომერციული ანგარიშები ფოკუსირებულია წყლის მოხმარებაზე და შესაბამის ქვითრებზე, ასევე მომხმარებელთან დაკავშირებულ ინფორმაციაზე (კლიენტთა მონაცემთა ბაზა). 
კლიენტთა მომსახურების კვარტალური ანგარიში თითქმის კომერციული ანგარიშის ნაწილს წარმოადგენს. ეს საკითხი მაშინ გაირკვევა, როდესაც ხელმისაწვდომი იქნება უფრო ზუსტი ინტერპრეტაცია. 
კვარტალური ტექნიკური ანგარიში შეიცავს მნიშვნელოვან ინფორმაციას აქტივების, საექსპლუატაციო დანახარჯების, მომსახურების წყვეტის/მილების გახეთქვის, ასევე წყლის ხარისხთან დაკავშირებით. 
წლიური ანგარიშები, როგორც მოსალოდნელი იყო, არ წარმოადგენენ კვარტალური ანგარიშების გაერთიანებას. რადგანაც კვარტალური ანგარიშების მონაცემების შეყვანა ხდება სემეკის მონაცემთა ბაზის სისტემაში, მათი გაერთიანება შესაძლებელია პირდაპირ სისტემაში და შესაბამისი წლიური ანგარიშიც ავტომატურად მომზადდება. 
წლიური კომერციული ანგარიში ფოკუსირებულია ასპექტებზე, რომლებიც მოიცავენ მესამე მხარეებს და შეეხება მიერთებასთან დაკავშირებული მომსახურების განვითარებას.   
კლიენტთა მომსახურების წლიური ანგარიში აერთიანებს ყველა არსებით ინფორმაციას კლიენტთა პრეტენზიებისა და საჩივრების შესახებ. 
წლიური ტექნიკური ანგარიში ასახავს მრიცხველების კონტროლთან დაკავშირებული საქმიანობის შედეგების შეჯამებას. 
ჩანაწერების წარმოება
იმ ფონზე, როდესაც საჭიროა ფინანსური ანგარიშგებების ანგარიშების ფორმების და დანართების 1-დან 6 პირობების დაცვა, არ არის სავალდებულო ჟურნალები შევქმნათ ზუსტად ნიმუშების ფორმით. ჟურნალების მთავარი ფუნქციაა წყაროდან მიღებული მონაცემებს შენარჩუნება კვარტალური და წლიური ანგარიშებისთვის. ასეთი ჩანაწერების წარდგენა არ არის აუცილებელი GNERC-თვის, თუმცა აუდიტის დროს ისინი შეიძლება შემოწმდეს. 
შეფასება
როგორც მოსალოდნელია, ანგარიშების შედგენის ახალი სისტემის მიხედვით, GNERC-სს შეეძლება უფრო ეფექტური მონიტორინგი გაუწიოს ლიცენზიანტების მიერ წესებთან შესაბამისობას და მათ მიერ ფუნქცია-ვალდებულებების შესრულებას. ანგარიშების შედგენის ახალი ფორმატი - განსაკუთრებით ფინანსურ სფეროში – წარმოადგენს მნიშვნელოვან პროგრესს თუ მას შევადარებთ ადრე არსებულ პრაქტიკას, და შესაძლებელია გახდეს მნიშვნელოვანი საშუალება წყლის სექტორში სემეკის მონიტორინგის ანგარიშის შესადგენად. 
შესაძლებელია აუცილებელი გახდეს გარკვეული ადაპტაციების განხორციელება ან მოდიფიკაციების შეტანა ანგარიშების სისტემაში მომავალში, მაგრამ შეიძლება აღინიშნოს, რომ ახალი სისტემა წარმოადგენს მყარ საფუძველს  სემეკის დავალებების შესასრულებლად. როგორც მოსალოდნელია, ანგარიშის შედგენის ახალი სისტემა გააუმჯობესებს მონაცემთა ხელმისაწვდომობას, რაც აუცილებელია ისეთი ძირითადი გადაწყვეტილებების მისაღებად, როგორიცაა ტარიფების განსაზღვრის პროცედურა, პროცედურებთან შესაბამისობის და სამუშაოთა შესრულების ხარისხის მონიტორინგი.
რამდენადაც ანგარიშების შედგენა არ წარმოადგენს თვით-შესრულებად სამუშაოს, სხვადასხვა ანგარიშების კონსოლიდაცი და შეფასება მნიშვნელოვანია იმისათვის, რომ დაიწყოს კორექციული საქმიანობისა და ღონისძიებების განხორციელება, რათა შემდგომში ხელი შეეწყოს სექტორის განვითარებას კლიენტების სასარგებლოდ. 
სამუშაოს ხარისხიანად შესრულეის მონიტორინგი და ამოსავალი პრინციპების დადგენა (საშუალოვადიანი პერსპექტივით) ძირითად საშუალებებად გადაიქცევა მდგომარეობის გამოსასწორებლად და წყლისა და წყალარინების ქართული სექტორის გაუმჯობესებისთვის. 
შესაბამისად, როგორც მომდევნო საფეხური, სამუშაოთა შესრულების ხარისხის შესახებ ანგარიშის (რისი პრაქტიკაც მაგალითად დიდ ბრიტანეთში არსებობს) შედგენა გადაიქცევა სამომავლო განხილვის თემად. 
ანგარიშების შედგენის საერთაშორისო პრაქტიკა
მათი ხანგრძლივი გამოცდილებისა და ცოდნის გამო დიდი ბრიტანეთის წყლის მარეგულირებლები შეიძლება იყოს მაგალითი იმისა, თუ რისი მიღწევა შეიძლება ანგარიშების შედგენის შედეგად. 
გაერთიანებული სამეფოების რეგულაციები (ძირითადად Ofwat ინგლისი და უელსისთვის და WICS შოტლანდიისთვის) საკუთარი ლიცენზიანტებისგან მოითხოვს არა მხოლოდ მარტივი ანგარიშების წარმოდგენას, არამედ შესრულებული სამუშაოების ხარისხის შესახებ ანგარიშების წარმოდგენას. ეს ანგარიშები მოიცავენ სპეციფიური შინაარსის ანგარიშებს წინასწარ განსაზღრული მიზნების მიღწევის თაობაზე. ისინი რათქმაუნდა არ ჩაანაცვლებენ მარეგულირებლების მონიტორინგის ანგარიშებს, მაგრამ ხელს შეუწყობენ მარეგულირებლების მიერ სამუშაოს წარმართვას. 
დანართში 3 მოცემულია Ofwat-ის შესრულებული სამუშაოს ხარისხის შესახებ ანგარიშის შედგენის მოთხოვნები. 
შოტლანდიაში, WICS აქვეყნებს წლიურ მოკლე ანგარიშს (2 გვერდი) შოტლანდიის წყლის მიერ სამუშაოს შესრულების შესახებ (იხილეთ ამონაწერი დანართში 4), რაც წარმოადგენს შოტლანდიის წყლის სამუშაოთა შესრულების ხარისხის შესახებ ანგარიშის დამატებას (იხილეთ ამონაწერი SW, შესრულებულ სამუშაოთა ხარისხის შესახებ 30 გვერდიანი  ანგარიში). 
სამუშაოთა შესრულების მონიტორინგისა და ამოსავალი პრინციპების კვლევის კვალდაკვალ, შესრულებული სამუშაოს ხარისხის შესახებ ანგარიში შეიძლება GNERC -ისთვის იყოს ალტერნატივა მომავლისთვის.

დანართები

დანართი 1: 	შესრულებული სამუშაოს ხარისხის ძირითადი ფინანსური მაჩვენებლები (ADB)
დანართი 2: ფინანსური ანგარიშგების რეგულაციის პრინციპები 
დანართი 3: შესრულებულ სამუშაოთა ხარისხის შესახებ წლიური ანგარიშის შედგენის მოთხოვნები  (OFWAT) 
დანართი 4: ამონარიდი WICS-ის ანგარიშიდან შოტლანდიის წყლის მიერ სამუშაოთა შესრულების შესახებ 
დანართი 5: ამონარიდი ანგარიშიდან შოტლანდიის წყლის მიერ სამუშაოთა შესრულების შესახებ 
დანართი 6: ამონარიდი არსებითი მარეგულირებელი აქტებიდან (GNERC)




დანართი 1: შესრულებული სამუშაოს ხარისხის ძირითადი ფინანსური მაჩვენებლები (ADB) 
ქვემოთ მოცემულ ცხრილებში აღნიშნულია შესრულებული სამუშაოს ხარისხის ძირითადი ფინანსური მაჩვენებლები, რომლებსაც იყენებს აზიის განვითარების ბანკი (ADB) (წყარო: ფინანსური მდგომარეობის ანგარიში, მეთოდოლოგია,  შენიშვნა - ADB, მანილა, იანვარი 2009). 
ცხრილი 3 რენტაბელობის ინდიკატორები
	შესრულების მაჩვენებელი
	როგორ გამოითვლება
	რას გვიჩვენებს

	რენტაბელობის ნორმა
	დაუბეგრავი სუფთა მოგება
გაყოფილი შემოსავლებზე
	მიუთითებს საწარმოს რენტაბელობაზე მიმდინარე ოპერაციებიდან , იმ პროცენტის გაუთვალისწინებლად, რომელიც ერიცხება კაპიტალის სტრუქტურის შესაბამისად

	სუფთა მოგების ზღვარი
	სუფთა მოგება დაბეგვრის შემდეგ
გაყოფილი შემოსავლებზე
	აღწერს გადასახადების შემდგომი მოგების ზღვარს. მოსალოდნელზე დაბალი ზღვარი შეიძლება მიუთითებდეს იმაზე, რომ კომპანიის ფასწარმოქმნის სტრუქტურა (ტარიფები) ძალიან დაბალია ან ხარჯები შედარებით მაღალია, ან ორივე ერთად.

	მოგება სუფთა აქტივებზე
	დაუბეგრავი სუფთა შემოსავალი1 
გაყოფილი
საშუალო საერთო აქტივებზე
(აქტივები წლის დასაწყისში პლიუს აქტივები წლის ბოლოს, გაყოფილი 2-ზე)
	აფასებს იმას, თუ რამდენად ეფექტურად შეუძლია კომპანიას გამოიყენოს საკუთარი აქტივები მოგების შესაქმნელად. ძლიერი კომპანია ცდილობს დაზოგოს ინვესტიციები და არ ჩადოს არაპროდუქტიულ (რომლებიც მოგებას ვერ გამოიმუშავებს) აქტივებში.

	მოგება კაპიტალზე (ROE)
	სუფთა დაუბეგრავი შემოსავალი1 
გაყოფილი
მფლობელის კაპიტალზე2
	აფასებს, თუ როგორ შეეძლო კომპანიას ისტორიულად მოგების გამომუშავება მფლობელის ინვესტიციებიდან. ასეთი ინფორმაცია ძვირფასია კაპიტალის პოტენციური ინვესტორებისთვის. მარეგულირებლები ასევე ძლიერ ენდობიან ამ კალკულაციას ტარიფის განვითარების “ROE”-ს კონცეფციის შესაბამისად.

	შემოსავლები ყოველი მომსახურე პირისთვის
	საერთო რეალიზაცია (შემოსავლები)
გაყოფილი მომსახურე  პერსონალის რაოდენობაზე
	აფასებს კომპანიის ფუნქციონირებას მომსახურე პერსონალის საერთო დონეების მიხედვით. ეს განსაკუთრებულად სარგებლიანი კოეფიციენტია  პროექტების რეფორმის ან რესტრუქტურიზაციის მიზნით.







ცხრილი 4 სესხის მართვის მაჩვენებლები
	შესრულების მაჩვენებელი
	როგორ გამოითვლება
	რას გვიჩვენებს

	სესხისა და აქტივების შეფარდება
	საერთო სესხი გაყოფილი საერთო აქტივებზე 
	აფასებს იმას, თუ რამდენად იქნა გამოყენებული ნასესხები სახსრები საწარმოს ფუნქციონირების დასაფინანსებლად.

	სესხისა და კაპიტალის შეფარდება
	საერთო სესხი გაყოფილი საერთო კაპიტალზე
	აფასებს, რომელი ოპერაციები ფინანსდება კრედიტორების მიერ (სესხი), ვიდრე მფლობელების მიერ (კაპიტალი).

	გრძელვადიანი სესხი კაპიტალთან
	გრძელვადიანი სესხი კაპიტალთან (გადახდის ვადა აღემატება ერთ წელზე მეტს)
გაყოფილი საერთო კაპიტალზე
	გვიჩვენებს ბალანსს სესხსა და კაპიტალს შორის საწარმოს გრძელვადიანი კაპიტალის სტრუქტურაში.

	სესხის მომსახურების კოეფიციენტი
	ნაღდი ფულის მოძრაობა ოპერაციებიდან გაყოფილი სესხის მომსახურების ყოველწლიურ ვალდებულებებზე (პროცენტი და ძირი)
	გამოიყენება იმის შესაფასებლად, თუ რამდენად შეუძლია საწარმოს მოემსახუროს (მაგალითად, როგორც ძირის, ისე პროცენტის გადახდა) საკუთარ ვალებს მიმდინარე საოპერაციო ფულადი მოძრაობიდან. გამსესხებლები დაეყრდნობიან ამ კოეფიციენტს, რათა უწყვეტად შეაფასონ მათი გადაუხდელი სავალო ინსტრუმენტების უზრუნველყოფა.



ცხრილი 5 ლიკვიდურობის მაჩვენებლები
	შესრულების მაჩვენებელი
	როგორ გამოითვლება
	რას გვიჩვენებს

	მიმდინარე კოეფიციენტი
	მიმდინარე აქტივები3
გაყოფილი
მიმდინარე ვალდებულებებზე
	მიუთითებს იმაზე, თუ როგორ ხდება მოკვევადიანი კრედიტორების (მიმწოდებლების, ბანკირების, და ა.შ) მოთხოვნების დაფარვა ინ აქტივებით, რომელთა კონვერტირება იმავე პერიოდში მოხდება ნაღდ ფულად (ანუ ერთ წელში).არსებული განსაკუთრებულად საინტერესოა, რადგან მისით ფასდება კომპანიის შესაძლებლობა შეასრულოს საკუთარი ვალდებულეები პროდუქტიული აქტივების გრძევადიანი ლიკვიდაციის საჭიროების გარეშე.

	სწრაფი კოეფიციენტი
	მიმდინარე აქტივები
–ინვენტარი გაყოფილი
მიმდინარე ვალდებულებებზე
	აფასებს კომპანიის უანრიანობას შეასრულოს მოკლევადიანი ვალდებულებები ნაღდი ფულის ექვივალენტებთან დაკავშირებით ხელზე. “სწრაფი” აქტივები ის აქტივებია, რომელთა კონვერტირება შესაძლებელია სწრაფად. სხვა ვარიაციას წარმოადგენს “მწვავე ტესტის” კოეფიციენტი, როდესაც გამოითვლება როგორც “ნაღდი ფული გაყოფილი მიმდინარე ვალდებულებებზე.”

	ვით-დაფინანსების კოეფიციენტი
	ნაღდი ფულის მოდინება ოპერაციებიდან გაყოფილი კაპიტალის საშუალო გასავლებზე (ჩვეულებრივ გამოითვლება 3-წლიანი პერიოდისთვის)
	თვითდაფინანსების კოეფიციენტი ყველაზე ხშირად გამოიყენება კომპანიის ოპერაციების დროს. მისით ხდება იმის შეფასება, თუ რამდენ ნაღდ ფულს გამოიმუშავებს კომპანია იმისათვის, რომ დააფინანსოს კაპიტალის მიმდინარე გაფართოება. ეს ინფორმაცია განსაკუთრებით ძვირფასია მესაკუთრისთვის, როდესაც იგი ახდენს ნაღდი ფულის საჭიროებების დაგეგმვას, მას ასევე შეუძლია ინფორმაციის მიწოდება ზედმეტი საინვესტიციო პროგრამების შესახებ.



ცხრილი 6 აქტივების მართვის მაჩვენებლები
	შესრულების მაჩვენებელი
	როგორ გამოითვლება
	რას გვიჩვენებს

	სარეალიზაციო დღეები დებიტორებში
	დებიტორთა ანგარიშები გაყოფილი წლიურ შემოსავლებზე გაყოფილი360 დღეზე
	აღწერს დებიტორთა ანგარიშების საშუალო საინკასაციო პერიოდს. ასევე გულისხმობს საშუალო ხანგრძლივობას ქვითრებისა და საინკასაციო პერიოდს შორის.

	ფიქსირებული აქტივების ბრუნვა
	შემოსავლები გაყოფილი სუფთა ფიქსირებულ აქტივებზე 
(ისტორიული ფასები მინუს დაგროვილი ამორტიზაცია)
	აფასებს, თუ რამდენად ეფექტურად იყენებს საწარმო დანადგარს და აღჭურვილობას.

	მთლიანი აქტივების ბრუნვა
	შემოსავლები გაყოფილი საერთო აქტივებზე
	აფასებს, შეუძლია თუ არა საწარმოს საკმარისი დონით ბიზნესის წარმოება მისი საერთო სააქტივო ბაზის გათვალისწინებით.



დანართი 2 – ფინანსური ანგარიშგებების რეგულირების პრინციპები; ქვემოთ მოცემულია ორი ძირითადი მეთოდი – ანგარიშების ერთგვაროვანი სისტემა და ანგარიშგებების განცალკევება
მარეგულირებლები იყენებენ წესების ორ სისტემას იმის გაკონტროლების მიზნით, თუ როგორ ახდენს ოპერატორი მისი ფინანსური შედეგების ანგარიშში წარმოდგენას. წესების პირველ სისტემას ეწოდება ანგარიშების ერთგვაროვანი სისტემა (USOA), რომელიც განსაზღვრავს თუ როგორ უნდა აწარმოონ ოპერატორებმა ფინანსური ჩანაწერები რეგულირების მიზნებისთვის. ტიპიური ანგარიშები მოიცავენ ბალანსის უწყისებს, შემოსავლების უწყისებს, ნაღდი ფულის მოძრაობის უწყისებს, და საოპერაციო სატატისტიკას. USOA ამცირებს ბოროტად გამოყენების შესაძლებლობას და ხელს უწყობს ოპერატორების ინფორმაციულ უპირატესობას მარეგულირებელზე.  ანგარიშგების რეგულირების მიზნებია ზუსტი ჩანაწერების უზრუნველყოფა, აქტივებისა და აქტივების ღირებულებების ზუსტი განსაზღვრა, ოპერატორის შემოსავლების შეფასება, კორპორატიული და არაკორპორატიული საქმიანობის ერთმანეთისგან გამიჯვნა, ამოსავალი პრინციპების განსაზღვრა, ინვესტივიის განხორციელების მონიტორინგი და სხვა სალიცენზიო საქმიანობის მონიტორინგი, და ინვესტორთა გამჭვირვალობა.
წესების მეორე სისტემას, რომელსაც მარეგულირებლები იყენებენ იმის გაკონტროლების მიზნით, თუ როგორ ახდენს ოპერატორი ფინანსური ინფორმაციის გადმოცემას, ეწოდება ანგარიშგების განცალკევება (ასევე გამოიყენება აქტივების დაცვის ტერმინით) და ხშირად გამოიყენება იმ შემთხვევებში, როდესაც ოპერატორს გააჩნია ისეთი ბიზნეს ხაზები, რომლებსაც მარეგულირებელი არ არეგულირებს.  მარეგულირებლები ოპერატორებისგან მოითხოვენ ფინანსური ანგარიშგებების უზრუნველყოფას (1) მთლიანი კორპორაციისთვის და (2) მხოლოდ რეგულირებული ოპერაციებისთვის. ფინანსური ანგარიშგებები მთლიანი კორპორაციისთვის მოიცავენ ყველა რეგულირებულ და არარეგულირებულ ოპერაციებს. ფინანსური ანგარიშგებები მხოლოდ რეგულირებული ოპერაციებისთვის მოიცავენ მარეგულირებლის იურისდიქციაში მოქმედ ყველა მომსახურებას.
მარეგულირებელი მოთხოვნები ანგარიშგებების განცალკევებისთვის ზოგადად მოიცავს წესებს რეგულირებული და არა-რეგულირებული ანგარიშგებებისთვის, სადაც ხარჯები ნაწილდება იმ ანგარიშებს შორის, რომლებსც ოპერატორი იყენებს როგორც რეგულირებული, ისე არა-რეგულირებული ოპერაციებისთვის, კორპორაციული ტრანზაქციებისთვის და წესებთან შესაბამისობის შესახებ ანგარიშის შედგენის პროცედურებისთვის. ობიექტებისა და ოპერაციის ხარჯები, რომლებსც ინაწილებენ რეგულირებული და არა-რეგულირებული ოპერაციები ნაწილდება რეგულირებულ და არა-რეგულირებულ ოპერაციებს შორის  იმ წესების მიხედვით, რომლებიც განისაზღვრება მარეგულირებლის მიერ. ზოგ შემთხვევაში მარეგულირებელი იყენებს ფასწარმოებასთან დაკავშირებულ შეზღუდვებს  რეგულირებულ და არა-რეგულირებულ მომსახურეობებზე, ჯვარედინი სუბსიდირების კონტროლის მიზნით. რეგულირებულ მომსახურეობებზე დაწესებული ფასთა ზედა ზღვრების მეშვეობით შესაძლებელია ჯვარედინი სუბსიდირების კონტროლი და ფასთა ქვედა ზღვარის კონტროლი კორკურენტულ მომსახურებაზე.   
ანგარიშგებების თუ რომელი განცალკევებაა მარტივი თუ რთული განსხვავდება სექტორების მიხედვით. მარეგულირებლები თავად ახორციელებენ ან საჭიროებენ აუდიტს და ატარებენ შედარებით ანალიზს იმისათვის, რომ პოლიტიკის ჩარჩიებში მოაქციონ ხარჯების გადანაცვლება. ხარჯების გადანაწილებისას ხელმისაწვდომია მრავალი ფაქტორი და მარეგულირებელმა უნდა შეარჩიოს პრაქტიკულობას, სიზუსტესა და სმენადობას შორის. სწორედ ამ არჩევანის გამო ხარჯების გადანაწილებამ შესაძლებელია დაკარგოს სიზუსტე და მენეჯმენტს მცდარად გადააწყვეტინოს არაეკონომიური ინვესტიციების ჩადება. ასევე ანგარიშგებების განცალკევება ზოგადად მოიცავს აქტივების გადაცემას რეგულირებულ და არა-რეგულირებულ ოპერაციებს შორის და მარეგულირებლები ადგენენ სტანდარტებს იმასთან დაკავშირებით, თუ როგორ უნდა მოხდეს ასეთი გადაცემების შეფასება. ამ სირთულეების ან მის განხორციელებასთან დაკავშირებული ხარჯების გამო, მარეგულირებლები ზოგჯერ არ გამოიყენებენ ანგარიშგებების განცალკევების მეთოდს თუ ოპერატორების არა-რეგულირებული ბიზნესი ძლიერ პატარაა მის რეგულირებულ ნაწილთან შედარებით. ამ სიტუაციაში, მარეგულირებლები ზოგჯერ უბრალოდ გაითვალისწინებენ არა-რეგულირებულ ოპერაციებთან დაკავშირებულ ხარჯებს და შემოსავლებს რეგულირებეულ ოპერაციებში. 
წყარო: http://regulationbodyofknowledge.org/financial-analysis/statement-regulation/






დანართი 3: შესრულების ხარისხის შესახებ წლიური ანგარიშის შედგენის მოთხოვნები (OFWAT)
წყარო: http://www.ofwat.gov.uk/regulated-companies/company-obligations/annual-performance-report/
ყველა კომპანიისთვის (მათ შორის წყლის მცირე კომპანიებისთვის) საჭირო იქნება ერთლი წლიური ანგარიშის ჩაბარება შესრულებული სამუშაოების შესახებ 2015-16 წლებისთვის და მის შემდგომ, იმის დემონსტრირების მიზნით, რომ ამ კომპანიებმა დაიცვეს საკუთარ ფასთა კონტროლის პირობები. შესრულებული სამუშაოს შესახებ ყოველწლიურ ანგარიშში გათვალისწინებული იქნება ძირითადი საბაზისო დონის ინფორმაცია. მასში გამოყენებული იქნება აუდიტირებული ინფორმაცია, რომლის შეთანხმება აუცილებელ ანგარიშგებებთან მოხდება იქ, სადაც ეს საჭიროა.
ჩვენ კომპანიებს მოვთხოვეთ სამუშაოთა შესრულების შესახებ წლიური ანგარიშების გამოქვეყნება, რადგან წყლის კომპანიების სავალდებულო ანგაიშები არ არის საკმარისად დეტალური იმისათვის, რომ შევაფასოთ მათ მიერ შესრულებული სამუშაო.  ანგარიშები ხელმისაწვდომი უნდა იყოს ყველა დაინტერესებული მხარისთვის, რადგან მათთვის გასაგები იყოს, თუ როგორ მუშაობენ ეს კომპანიები საკუთარი კლიენტებისთვის, რა ზემოქმედება აქვთ მათ გარემოზე და ფართო საზოგადოებაზე.
სამუშაოთა შესრულების შესახებ ყოველწლიური ანგარიშების ფინანსური კომპონენტები ეფუძნება ჩვენს არსებულ სარეგულაციო ანგარიშების ფარგლების სტრუქტურას, მაგრამ უფრო გაფართოებულია მოცულობით, იმისათვის, რომ დაინტერესებულ მხარეებს შეეძლოთ კომპანიების მიერ შედარებითად და აბსოლუტურად შესრულებული სამუშაოების თანმიმდევრული შეფასება.
ანგარიში არ ანაცვლებს იმ მოთხოვნებს კომპანიების მიმართ, რომლებიც მათ ავალდებულებს შექმნან და იქონიონ ანგარიშების შედგენის საკუთარი სისტემა, რომლებიც ასახავენ, თუ როგორ მუშაობენ ეს კომპანიები საკუთარი კლიენტებისთვის.  
სამუშაოთა შესრულების შესახებ ყოველწლიურ ანგარიშში გათვალისწინებული უნდა იყოს შემდეგი ინფორმაცია.

ცხრილი 7	სამუშაოთა შესრულების შესახებ ყოველწლიური ანგარიში, რომელიც მოთხოვნილია Ofwat-ის მიერ
	ნაწილი
	შინაარსი

	1. მარეგულირებელი ფინანსური ანგარიშგება
	ფინანსური ინფორმაციის ისტორიული ფასის საბაზისო დონე რომელიც შეესაბამება მეთოდს, (და დაკავშირებულია ვალდებულებებთან სამუშაოთა რეგულირებულ დონეზე შესრულებისთვის და მოტივაციებთან) რომლის საფუძველზეც განისაზღვრა ფასთა დონე.

	2. ფასთა კონტროლი და დამატებითი სეგმენტური ანგარიშგება 
	შემოსავლებისა და ხარჯების დამატებითი განცალკევება იმისათვის, რომ დაინტერესებულ მხარეებს შეეძლოთ კომპანიების მიერ სამუშაოთა შესრულების დონის განხილვა საბოლოო გადაწყვეტილებებთან მათი საბოლოო შესაბამისობის მიზნით.

	3. სამუშაოთა შესრულების შესახებ მოკლე შინაარსი
	დაგეგმილი საქმიანობის შესრულების შესახებ მაღალი დონის ანგარიში, მათ შორის შედეგების მიწოდება და რეგულირებული ბიზნესის მარეგულირებელი ფინანსური შედეგები. როგორც მინიმუმ მასში გათვალისწინებული უნდა იყოს შედეგებისა და მიწოდებული მომსახურების დონეების შესახებ ანგარიში და  ხარჯვითი ეფექტურობა.

	4. დამატებითი ინფორმაცია რეგულირების შესახებ
	დამატებითი ფინანსური და არა-ფინანსური ინფორმაცია, მათ შორის (თუმცა არ შემოიფარგლება), დამატებითი საანგარიშგებო პოლიტიკები, კრედიტუნარიანობის უწყისი, მიმდინარე ხარჯების ანგარიშგება, შეჯამებული ხარჯების ანალიზი.


მარეგულირებელი ანგარიშგება
სამუშაოთა შესრულების შესახებ ყოველწლიური ანგარიშის მომზადებისას წყლის კომპანიებმა უნდა დაიცვან მარეგულირებელი ანგარიშგების დირექტივები. ეს დაგვეხმარება იმის უზრუნველყოფაში, რომ სამუშაოთა შესრულების ყოველწლიური ანგარიში მომზადდეს თანმიმდევრულად და მარეგულირებელი ანგარიშგების საერთო სტრუქტურის შესაბამისად. 



დანართი 4: WICS შემაჯამებელი ანგარიში შოტლანდიის წყლის სამუშაოთა შესრულების შესახებ (ამონარიდი)
[image: ]



დანართი 5: შოტლანდიის წყლის სამუშაოთა შესრულების შესახებ ანგარიშის ამონარიდი 

	ბიზნეს პროცესისა და ეფექტურობის ვიზუალიზაცია

	ანგარიშში შესატანი ღონისძიება
	მიწოდების გეგმა, მიზანი 2015/16
	ფაქტიური 2015/16
	მიმდინარე RAG სტატუსი

	შედეგის მიწოდება
	
	
	

	ინვესტიცია: მიწოდების საერთო შეფასება (OMD) 2015 წლის მიწოდების გეგმა
	71-75
	75
	G

	ინვესტიცია: მიწოდების საერთო შეფასება (OMD) 2016 წლის მიწოდების გეგმა
	52-54
	73
	G

	ინვესტიცია: სრული SR10 პროექტები 2015 წლის მარტისთვის
	28
	22
	R

	მომსახურების დონეები
	
	
	

	შესრულებული სამუშაოს საერთო შეფასება
	380
	393
	G

	საყოფაცხოვრებო აბონენტებთან გამოცდილების შეფასება
	82.6
	84.3
	G

	გაჟონვა (მლ/დღე)
	575
	500
	G

	წყლის მიწოდება (მლ/დღე) (დამრგვალება ოთხი კვარტლის)
	
	1.779
	

	გასავლები
	
	
	

	კაპიტალის საერთო გასავლები 
	509
	483
	

	ოპერაციული და PPP ხარჯები - არა IFRS 
	545
	521
	G

	ოპერაციული და PPP ხარჯები - IFRS 
	504
	481
	G


IFRS - ფინანსური ანგარიშგების საერთაშორისო სტანდარტები
ცხრილი 1 - წლიური რეგულირების მაჩვენებელი - 2015/16
	შესრულების სტატუსი

	შესრულებამ მიზანს ვერ მიაღწია

	შესრულებამ მიაღწია ან გადააჭარბა მიზანს






დანართი 6: ამონარიდი შესაბამისი მარეგულირებელი აქტებიდან (GNERC)
დანართი 6.1
საქართველოს ენერგეტიკისა და წყალმომარაგების მარეგულირებელი ეროვნული კომისია 
გადაწყვეტილება #47/66
2016 წლის 7 ივლისი 								თბილისი											
წყალმომარაგების ლიცენზიანტებისთვის ანგარიშგების ერთიანი ფორმებისა და აღრიცხვის ფორმების დამტკიცების შესახებ 

ელექტროენერგიისა და ბუნებრივი აირის შესახებ საქართველოს კანონის მე-5 მუხლის, ლიცენზიისა და ნებართვების შესახებ საქართველოს კანონის 21-ე მუხლის, ასევე საქართველოს ენერგეტიკისა და წყალმომარაგების მარეგულირებელი ეროვნული კომისიის 2008 წლის 18 სექტემბრის N23 დადგენილებით დამტკიცებული ლიცენზირების წესების მე-7 მუხლის მე-5 და მე-6 პუნქტების და კომისიის მიერ 2008 წლის 26 ნოემბერს დამტკიცებული N32 დადგენილების 26-ე მუხლის შესაბამისად, კომისიამ გადაწყვიტა: 
1. წყალმომარაგების ლიცენზიანტებისთვის დაამტკიცოს კვარტალური ანგარიშგების ფორმები:
· კომერციული საქმიანობის შესახებ კვარტალური ანგარიშგების ფორმა (დანართი1);
· მომსახურების ხარისხის შესახებ კვარტალური ანგარიშგების ფორმა (დანართი 2);
· სპეციფიური ტექნიკური საკითხების შესახებ კვარტალური ანგარიშგების ფორმა (დანართი 3).
2. წლიური ანგარიშგების ფორმების დამტკიცება წყალმომარაგების ლიცენზიანტებისთვის:
· კომერციული საქმიანობის შესახებ წლიური ანგარიშგების ფორმა (დანართი 4);
· მომსახურების ხარისხის შესახებ წლიური ანგარიშგების ფორმა (დანართი 5);
· სპეციფიური ტექნიკური საკითხების შესახებ წლიური ანგარიშგების ფორმა (დანართი 6);
· წლიური ფინანსური ანგარიშგებები – წარმოდგენილი უნდა იყოს კომიიის მიერ დამტკიცებული ფორმით, კერძოდ წყალმომარაგების ლიცენზიანტების მიერ ტარიფების გამოყენების შესახებ ფინანსური ანგარიშგებების ფორმების მიხედვით.
3. დამტკიცდეს იმ პროცედურათა ჩამონათვალი, რომლებიც ცალკე ანგარიშგებაში უნდა იყოს გათვალისწინებული წყალმომარაგების ლიცენზიანტების მიერ ელექტრონულ პროგრამაში და/ან ელექტრონულ ჟურნალში (დანართი 7).
4. წყალმომარაგების ლიცენზიანტები ვალდებულნი არიან შეადგინონ ანგარიში კომპანიის მიმდინარე საქმიანობის შესახებ მოქმედი გადაწყვეტილებით დამტკიცებულ ელექტრონულ ჟურნალში (დანართი 7) ლოგიკის შესაბამისად. ამასთან, არ არის აუცილებელი მიწოდებული ფორმატის დაცვა.
5. ლიცენზიანტის მიერ არასწორად ჩაბარებული ინფორაცია (მათ შორის მოცემულ გადაწყვეტილებაში წარმოდგენილი ფორმები) ჩაითვლება სალიცენზიო პირობის დარღვევად.
6. წინამდებარე გადაწყვეტილების ძალაში შესვლის თარიღიდან უქმდება შემდეგი აქტები: 2009 წლის 24 სექტემბრის გადაწყვეტილება #15/3 “წყალმომარაგებისა და მომსახურებისათვის ერთიანი რეესტრისა და ჟურნალის ფორმატის დამტკიცების შესახებ”, 2009 წლის 24 სექტემბრის გადაწყვეტლება #15/21 “სასმელი წყლის მიმწოდებლის საქმიანობის/მომსახურების დაცვის ფორმატის შესახებ” და 2015 წლის 16 აპრილის გადაწყვეტილება #22/4 “წყალმომარაგების ლიცენზიანტის კვარტალური ანგარიშგების ფორმატის დამტკიცების შესახებ”.
7. წინამდებარე გადაწყვეტილების, მათ შორის ამავე გადაწყვეტილების მე-2 პუნქტში განსაზღვრული ფორმების გამოქვეყნება და ხელმისაწვდომობა კომისიის ოფიციალურ ვებ-გვერდზე (www.gnerc.org) წარმოადგენს მეთოდოლოგიური მხარდაჭერისა და ხარისხიანი მომსახურების კონტროლის დეპარტამენტის პასუხისმგბელობას.
8. წინამდებარე გადაწყვეტილება ძალაში შედის 2017 წლის 1 იანვრიდან.
9. გადაწყვეტილების გასაჩივრება შესაძლებელია თბილისის საქალაქო სასამართლოში (მისამართი: თბილისი, დავით აღმაშენებლის მე-12 კმ, N6) მის კანონიერ ძალაში შესვლიდან 1 თვის ვადაში. 
თავმჯდომარე      (ხელმოწერილია)  ი. მილორავა
კომისიის წევრი (ხელმოწერილია)
კომისიის წევრი (ხელმოწერილია)

















დანართი 6.2
საქართველოს ენერგეტიკისა და წყალმომარაგების მარეგულირებელი ეროვნული კომისიის 2016 წლის 26 აგვისტოს N18 დადგენილება -  ვებ-გვერდი, 30.08.2016.
მუხლი 7. ლიცენზირების მოთხოვნები და პირობები
1. ლიცენზიანტი ვალდებულია 1 აპრილიდან 1 მაისამდე, კომისიის მიერ დამტკიცებული ფორმით, კომისიას წარუდგინოს ანგარიშგება სალიცენზიო პირობების შესრულებასთან დაკავშირებით, რომელიც უნდა მოიცავდეს:
a) წინა წლის ოპერაციების შესახებ ანგარიშგება, სადაც:
a.a)	ფინანსური ანგარიშგებები დამოწმებული უნდა იყოს აუდიტორის მიერ;
a.b) ტექნიკური ანგარიში (მათ შორის მწარმოებელი ობიექტების ტექნიკური სტატუსის შესახებ ანგარიშები) დამოწმებული უნდა იყოს კომპეტენტური და საამისოდ უფლებამოსილი პირის მიერ.
b)	მომდევნო წლის სამუშაო გეგმა;
c) 	საინვესტიციო პროგრამა და მისი განხორციელების ანაგრიში;
d) 	ინფორმაცია, რომელიც დაკავშირებულია ხარისხისა და მომსახურების პირობების გაუმჯობესების მიზნით უკვე დასრულებულ ან მომავალში დასასრულებელ საქმიანობასთან;
e) 	ანგარიშები ავარიული შემთხვევების და მათი აღკვეთის მიზნით მიღებული ღონისძიებების შესახებ;
f) 	გარემოზე ზემოქმედებასთან დაკავშირებული შერჩევითი შემოწმების აქტი საქართველოში მოქმედი კანონის შესაბამისად (ასეთის არსებობის შემთხვევაში);
g) 	მათ მიერ ხელმოწერილი ხელშეკრულებები (თუ საჭიროა კომისიის მიერ);
h) 	კომისიისთვის აუცილებლად მიჩნეული სხვა ინფორმაცია.
[5. ლიცენზიანტი ვალდებულია ყოველწლიურად, 1 აპრილიდან 1 მაისამდე, კომისიას წარუდგინოს ყოველწლიური ანგარიშგება კომისიის მიერ დამტკიცებული ერთიანი საანგარიშგებო ფორმის შესაბამისად, რომელიც უნდა მოიცავდეს:
a) ფინანსურ ანგარიშგებას (მათ შორის წინა წლის ფინანსურ ანგარიშს და მომავალი წლის სამუშაო გეგმას); გარდა ამისა მოგებაზარალის უწყისებს, ნაღდი ფულის მოძრაობის უწყისს, ბალანსის უწყისს და კაპიტალის მოძრაობის უწყისს, რომელიც დამოწმებული უნდა იყოს აუდიტორის მიერ);
b) ტექნიკური ანგარიშგება (მათ შორის ობიექტის ტექნიკური მდგომარეობის შესახებ ანაგრიში და ნებისმიერი იმ ღონისძიებების შესახებ ანგარიში, რომლებიც გატარდა ავარიული სიტუაციების აღმოფხვრის მიზნით), რომელიც დამოწმებული უნდა იყოს კომპეტენტური და საამისოდ უფლებამოსილი პირის მიერ (როდესაც ობიექტის მესაკუთრე ლიცენზიანტია);
c) კომერციული ანგარიშგება;
d) მომსახურების ხარისხის შესახებ ანგარიშგება;
e) გარემოზე ზემოქმედებასთან დაკავშირებული შერჩევითი შემოწმების აქტი (საქართველოში მოქმედი კანონის შესაბამისად);
f) კომისიისთვის აუცილებლად მიჩნეული სხვა ინფორმაცია. 
51.	ყოველწლიური ანგარიში კომისიას უნდა წარედგინოს ამ დადგენილებით დამტკიცებული ერთიანი ანგარიშგების დებულებების შესაბამისად. ერთიანი ანგარიშგების დებულებები წარმოადგენს სალიცენზიო პირობების განუყოფელ ნაწილს (ძალაში შედის 2017 წლის 1 იანვრიდან)].

დანართი 6.3
საქართველოს ენერგეტიკისა და წყალმომარაგების მარეგულირებელი ეროვნული კომისიის 2016 წლის 26 აგვისტოს N18 დადგენილება -  ვებ-გვერდი, 30.08.2016
	[დანართი No 21
ერთიანი ანგარიშგების პირობები
1. ერთიანი ანგარიშგების პირობებ“ განსაზღვრავს საქართველოს ენერგეტიკისა და წყალმომარაგების მარეგულირებელ ეროვნულ კომისიაში (შემდგომში „კომისია“) ანგარიშგების წარდგენის წესს, პირობებსა და პროცედურებს.
2. პირმა (შემდგომში „მეწარმე“), რომელიც ახორციელებს „ელექტროენერგეტიკისა და ბუნებრივი გაზის შესახებ“ საქართველოს კანონით განსაზღვრულ საქმიანობას, კომისიაში ანგარიშგება უნდა წარმოადგინოს კომისიის მიერ დამტკიცებული „ერთიანი ანგარიშგების ფორმების“ შესაბამისად.
3. მეწარმის მიერ კომისიაში ანგარიშგების პერიოდულად წარდგენა ხდება კვარტალურად და წლიურად. კომისიაში კვარტალური ანგარიში (ანგარიშგება) წარმოდგენილ უნდა იქნეს ყოველი კვარტალის დამთავრებიდან 45 კალენდარული დღის განმავლობაში, ხოლო წლიური ანგარიში
(ანგარიშგება) – 1 აპრილიდან 1 მაისამდე.
4. კომისიაში გამოგზავნილ ანგარიშგებაში ინფორმაცია უნდა აისახოს საწარმოში მიმდინარე პროცესების მაკონტროლებელი პროგრამებიდან/ჟურნალებიდან. ამასთან მეწარმე ვალდებულია, აწარმოოს იმ პროცესების აღრიცხვა, რომლებიც მოცემულია კომისიის მიერ დამტკიცებული ერთიანი ანგარიშგების ფორმებში, ისე, რომ შესაძლებელი იყოს აღნიშნული პროცესების მაკონტროლებელ ელექტრონულ პროგრამებში ან ჟურნალებში იდენტიფიცირება (საიდენტიფიკაციო ნომრის,
რეგისტრაციის ნომრის ან სხვა ფორმის საშუალებით).
5. კვარტალური ანგარიშგება კომისიაში წარდგენილ უნდა იქნეს ელექტრონული ფორმით, ხოლო წლიური ანგარიშგება, როგორც ელექტრონული, ისე მატერიალური ფორმით. ელექტრონული ფორმით კომისიაში ანგარიშგების წარდგენა უნდა მოხდეს კომისიის ოფიციალურ ვებგვერდზე (www.gnerc.org) ატვირთვით ან კომისიაში არსებული ელექტრონული პროგრამის მეშვეობით. კომისიაში ელექტრონული ფორმით ანგარიშების გამოგზავნა ხდება კომისიაში წინასწარ ავტორიზებული პირის
მეშვეობით. კომისია უფლებამოსილია მოითხოვოს ანგარიშგების მატერიალური ფორმით წარმოდგენაც.
6. ანგარიშგების წარდგენასთან დაკავშირებით, მეწარმესთან კომუნიკაცია კომისიამ შესაძლებელია განახორციელოს ელექტრონული კომუნიკაციის საშუალებით, ტექსტური შეტყობინების წინასწარ ავტორიზებულ პირ(ებ)თან გაგზავნით.
7. მეწარმის მიერ კომისიაში პერიოდულად წარმოსადგენი ანგარიშები (ასევე სხვა ინფორმაცია, რომლის წარმოდგენა კომისიის მიერ მოთხოვნილ იქნა გარკვეული პერიოდულობით) ასახულ უნდა იქნეს კომისიის მიერ დამტკიცებულ ერთიანი ანგარიშგების ფორმებში. ერთიანი ანგარიშგების ფორმები (ასევე ცვლილების შემთხვევაში – კონსოლიდირებული ვერსია საბოლოო სახით) განთავსებულ უნდა იქნეს კომისიის ვებგვერდზე (www.gnerc.org).
8. „ერთიანი ანგარიშგების პირობები“ წარმოადგენს ამ დადგენილებით დამტკიცებული ელექტროენერგეტიკისა და ბუნებრივი გაზის სექტორში საქმიანობის კონტროლის წესებისა და ლიცენზირების წესების შემადგენელ-განუყოფელ ნაწილს. (ძალაში შედის 2017 წლის 1 იანვრიდან)].

